
{वर्ष: 1 
{अंक: 91
{पृष्ठ: 8
{मूल्य: ~2.00

}जयपुर, बुधवार 14 अक्टूबर, 2026 }राज्य: 1, जयपुर (राजस्थान) RNI No.: RJBIL/26/A5611

9461119998
info@zoomnews.in
www.zoomnews.inदैनिक ज़ूम   न्यूज़खबरों की दुनिया में आपका भरोसेमंद साथी

राजस्थान }अंग्रेजी/हिन्दी (द्विभाषिक दैनिक)

संपर्क करें

{बीकानेर के नाल में सभा 
में गूंजे ‘चौथी बार अशोक 
गहलोत सरकार’ के नारे

...पढ़े पेज 2 पर

{जोधपुर जिला परिषद में 
अंतिम दिन 164 नामांकन 
जमा कराए

...पढ़े पेज 3 पर

>अंदर विशेष

अकोइजाम का दावा- जांच पूरी होने का मेल मिला, रिपोर्ट नहीं

ब्रीफ न्यूज

हाजीपुर (वैशाली)। बिहार 
राज्य के वैशाली के राघोपुर में 
गंगा नदी में नाव पलट गई। इस 
हादसे में 13 बच्चों की मौत हो गई 
है। सभी की उम्र 6 से 15 साल 
के बीच बताई जा रही है। मरने 
वालों में 7 बच्चियां एक ही परिवार 
की थीं। हादसा रात करीब 8.30 
बजे हुआ। जब 25 से ज्यादा 
लोग एक छोटी नाव में बैठकर 
नदी पार कर श्राद्ध के भोज में 
जा रहे थे। पुलिस के मुताबिक 
मरने वालों में पिंकी कुमारी, 
अंकिता कुमारी, सुनीता कुमारी, 
आर्यन कुमार, अलीशा कुमारी, 
सिकी कुमारी, भोणू कुमारी और 
मीरा कुमारी शामिल हैं। वैशाली 

की डीएम वर्षा सिंह ने बताया है 
कि 7 घायलों को पटना मेडिकल 
कॉलेज हॉस्पिटल में इलाज के 
लिए भेजा गया है। कितने बच्चे 
लापता हैं, इसकी जानकारी सामने 
नहीं आई है। रेस्क्यू ऑपरेशन 
जारी है। इधर, सीएम सम्राट 
चौधरी ने मृतकों के परिजनों को 
4-4 लाख और पीएमओ ने 2-2 
लाख रुपए मुआवजे का ऐलान 
किया है। घायलों को 50-50 
हजार की राशि दी जाएगी।  पीेएम 
मोदी ने हादसे पर दुख जताया है। 
मरने वालों के परिजन को 2 लाख 
और घायलों को 50 हजार देने 
की घोषणा की है। स्थानीय लोगों 
ने बताया कि रामपुर श्यामचंद 

पंचायत के भगतान टोला के माता 
महारानी स्थान के पास सिंघेश्वर 
राय के यहां दावत थी। 25 से 
ज्यादा लोग इसमें शामिल होने 
जा रहे थे। हादसे में जान गंवाने 
वालों में लड़कियां ज्यादा हैं।  
हादसे के बाद ग्रामीण आक्रोशित 
हो गए और प्रशासन के खिलाफ 
विरोध करने लगे। फिर पुलिस ने 
लोगों को समझाकर शांत कराया। 
वैशाली हादसे में अपनी बेटी को 
खो चुकी एक मां डीएम के गले 
लग कर रोने लगी।
बीजेपी के राष्ट्रीय अध्यक्ष 
ने जताया दुख
बीजेपी के राष्ट्रीय अध्यक्ष नितिन 

नवीन ने सोशल मीडिया X पर 
लिखा- बिहार के वैशाली जिले के 
राघोपुर में गंगा नदी में नाव पलटने 
से हुई जनहानि अत्यंत दुःखद है। 
इस हादसे में अपनों को खोने वाले 
सभी परिवारों के प्रति गहरी संवेदना 
व्यक्त करता हूं। ईश्वर दिवंगत 
आत्माओं को अपने श्रीचरणों में 
स्थान दें और शोकाकुल परिजनों 
को इस कठिन समय में धैर्य एवं 
संबल प्रदान करें। तेजस्वी यादव 
ने वीडियो जारी कर कहा कि मेरे 
विधानसभा क्षेत्र राघोपुर में बेहद 
दुखद घटना घटी है। मैं अभी दिल्ली 
में हूं और कल पटना आऊंगा। कुछ 
देर पहले ही मुझे इस घटना की 
जानकारी मिली।

बिहार: गंगा में नाव डूबी, 13 मौतें, मरने वालों में एक ही परिवार की 7 बच्चियां

कोलकाता। पश्चिम बंगाल की 
पूर्व मुख्यमंत्री ममता बनर्जी पर 
उनके घर के पास मंगलवार शाम 
एक महिला ने चाकू से हमला करने 
की कोशिश की। घटना शाम करीब 
6 बजे की है, जब ममता अपने 
कालीघाट स्थित आवास के पास 
दुर्गा पंडाल का उद्घाटन करने जा 
रही थीं। ममता इस घटना में घायल 
नहीं हुईं। घटना के बाद उन्होंने पूजा 
पंडाल का उद्घाटन किया और फिर 
अपने आवास लौट गईं। TMC की 
पूर्व राज्यसभा सांसद डोला सेन 
ने पुलिस में शिकायत दर्ज कराई 
है।शिकायत के मुताबिक, आरोपी 
महिला का नाम तनिष्ठा साहा है। 
वह इलाके में सिविक वॉलंटियर के 
तौर पर जानी जाती है। सेन ने आरोप 
लगाया कि महिला नशे की हालत 
में गाली-गलौज कर रही थी और 
चाकू लेकर ममता की ओर बढ़ने 
की कोशिश कर रही थी। पुलिस ने 
उसे हिरासत में ले लिया है।

ममता पर चाकू से 
हमले की कोशिश

बीजिंग/नई दिल्ली। चीन ने 
लद्दाख की 28 जगहों पर अपना 
बताया है। चीन ने मंगलवार को इन 
जगहों के नाम तय करने के भारत के 
फैसले पर आपत्ति भी जताई। चीन 
ने कहा- ये इलाके हमारे हैं और 
भारत के नाम बदलने या नया नाम 
रखने से जमीन पर मालिकाना हक 
नहीं बदलेगा। भारत ने 2 अक्टूबर 
को इन जगहों के नाम आधिकारिक 
तौर पर तय किए थे। इनमें गोगरा 
और हॉट स्प्रिंग जैसे इलाके भी 
शामिल हैं, जहां 2020 में भारतीय 
और चीनी सैनिकों के बीच तनाव 
हुआ था। चीन के विदेश मंत्रालय 
की प्रवक्ता माओ निंग ने मंगलवार 
को कहा कि चीन लद्दाख को भारत 
की ओर से बनाया गया केंद्र शासित 
प्रदेश नहीं मानता। चीन ने भारत के 

इस कदम को गैरकानूनी बताते हुए 
कहा कि सीमा के पश्चिमी हिस्से 

के ये इलाके उसके हैं। माओ के 
मुताबिक, भारत के इस फैसले से 

सीमा के पश्चिमी हिस्से में उन 
इलाकों पर चीन का दावा नहीं 
बदल सकता, जिन्हें वह अपना क्षेत्र 
मानता है।

चीन की आपत्ति पर भारत ने 
भी जवाब दिया है। विदेश मंत्रालय 
ने मंगलवार को कहा कि लद्दाख 
भारत का हिस्सा है। चीन के 
इनकार करने से यह हकीकत नहीं 
बदलेगी। विदेश मंत्रालय के प्रवक्ता 
रणधीर जायसवाल ने कहा कि इन 
जगहों के नाम सर्वे ऑफ इंडिया 
के आधिकारिक नक्शे में दर्ज किए 
गए हैं। यह काम लद्दाख प्रशासन 
और स्थानीय लोगों से सलाह लेकर 
किया गया है। जायसवाल ने कहा 
कि इन जगहों के नाम नक्शे में 
दर्ज करने का मकसद उनकी सही 
पहचान करना और लोगों को उनके 

बारे में जानकारी देना है। भारत ने 
जिन जगहों के नाम तय किए, इनमें 
गोगरा और हॉट स्प्रिंग भी शामिल हैं। 
ये पूर्वी लद्दाख के संवेदनशील इलाके 
हैं, जहां भारत और चीन के सैनिकों 
के बीच सीमा पर तनाव रहा है। इन 
जगहों पर भारतीय सैनिक गश्त भी 
करते हैं। मई 2020 में पूर्वी लद्दाख 
में भारत और चीन के बीच सीमा 
विवाद बढ़ गया था। 5 मई को पैंगोंग 
झील के पास दोनों देशों के सैनिकों 
के बीच हिंसक झड़प हुई थी। 2020 
के जून में गलवान घाटी में भी दोनों 
सेनाओं के बीच हिंसक संघर्ष हुआ 
था। इसके बाद दोनों देशों ने सीमा 
पर तनाव कम करने और सैनिकों 
को पीछे हटाने के लिए बातचीत 
शुरू की। सैनिकों को पीछे हटाने की 
प्रक्रिया 2022 में शुरू हुई।

चीन ने लद्दाख की 28 जगहों को अपना बताया: भारत ने नाम बदले थे; 
इनमें गोगरा-हॉट स्प्रिंग, जहां 2020 में दोनों देशों की सेनाएं टकराईं

गोगरा और हॉट 
स्प्रिंग पूर्वी लद्दाख के 
संवेदनशील इलाके
भारत ने जिन जगहों के नाम तय 
किए, इनमें गोगरा और हॉट स्प्रिंग 
भी शामिल हैं। ये पूर्वी लद्दाख के 
संवेदनशील इलाके हैं, जहां भारत 
और चीन के सैनिकों के बीच सीमा 
पर तनाव रहा है। इन जगहों पर 
भारतीय सैनिक गश्त भी करते हैं। 
मई 2020 में पूर्वी लद्दाख में भारत 
और चीन के बीच सीमा विवाद बढ़ 
गया था। 5 मई को पैंगोंग झील के 
पास दोनों देशों के सैनिकों के बीच 
हिंसक झड़प हुई थी। 2020 के जून 
में गलवान घाटी में भी दोनों सेनाओं 
के बीच हिंसक संघर्ष हुआ था।

नई दिल्ली। कांग्रेस सांसद एंगोचा 
बिमोल अकोइजाम ने JNU की यौन 
उत्पीड़न जांच पर सवाल उठाए हैं। 
उन्होंने जांच रिपोर्ट नहीं देने और 
गोपनीयता नियम तोड़ने का आरोप 
लगाया। अकोइजाम ने कहा कि उन्हें 
9 अक्टूबर को आंतरिक समिति की 
जांच पूरी होने की जानकारी मिली। 
उसी दिन कुछ घंटों के भीतर वाइस 
चांसलर ने उन्हें सेवा से बर्खास्त 
करने का आदेश जारी कर दिया। 

उन्होंने दावा किया कि रिपोर्ट 
शिकायतकर्ता और जवाब देने वाले 
पक्ष, दोनों को दी जानी चाहिए थी। 
दोनों पक्षों को असहमति जताने 
और अपील करने के लिए 30 दिन 
मिलते हैं। JNU प्रशासन ने यौन 
उत्पीड़न के आरोपों की जांच के 
बाद अकोइजाम को तत्काल प्रभाव 

से बर्खास्त किया था। अकोइजाम 
ने आरोपों को राजनीतिक  
साजिश बताया है। JNU में 11 
छात्राओं ने अकोइजाम पर यौन 
उत्पीड़न के आरोप लगाए थे। 
अकोइजाम ने इन आरोपों से 
इनकार किया और इन्हें राजनीतिक 
रूप से प्रेरित बताया।

कांग्रेस सांसद अकोइजाम का दावा- मुझे जांच रिपोर्ट नहीं दी: नाम बताकर 
गोपनीयता भंग की; JNU की 11 छात्राओं ने लगाया यौन उत्पीड़न का आरोप

अकोइजाम ने मंगलवार को कहा कि उन्हें 
इंटरनल कमेटी (IC) की ओर से ईमेल मिला 
था। इसमें बताया गया था कि जांच पूरी हो गई 
है। उन्होंने कहा, “मुझे 9 तारीख को JNU की 
IC से ईमेल मिला। इसमें कहा गया कि जांच 
अब बंद हो गई है। उन्हें एक रिपोर्ट देनी थी, 
जिसमें निष्कर्ष और सिफारिशें शामिल हों। 
सांसद ने दावा किया कि रिपोर्ट उन्हें नहीं दी गई। 
अकोइजाम ने कहा कि रिपोर्ट नहीं मिलने से 
उनके कानूनी अधिकार प्रभावित हुए।
{कांग्रेस नेता ने यूनिवर्सिटी प्रशासन पर कानून 
के तहत गोपनीयता नियम तोड़ने का आरोप 
लगाया। उन्होंने कहा कि उनका नाम समय से 
पहले लीक किया गया, ताकि लोगों में उनके 
खिलाफ माहौल बनाया जा सके। सांसद ने 
मीडिया ट्रायल का भी आरोप लगाया। उन्होंने 

कहा, “मीडिया में मुकदमा चलाया गया और 
देश में, खासकर मुख्य भूमि पर, हर कोई इसे 
सही मान रहा है।”
{वीसी पर बयान बदलने का आरोप अकोइजाम 
ने प्रशासन पर सार्वजनिक तौर पर अलग बात 
कहने और तथ्यों को गलत तरीके से पेश करने 
का आरोप लगाया। उन्होंने कहा, “अपील की 
सुनवाई VC को करनी है। लेकिन उन्होंने अगले 
दो दिनों तक मीडिया हाउसों से बात की और 
खुले झूठ बोले।” अकोइजाम ने दावा किया 
कि वाइस चांसलर ने कहा था कि उन्होंने 300 
ईमेल लिखे हैं। उन्होंने कहा, “सारे नियम तोड़े 
गए हैं। हर तरह की चीजें होती रही हैं।” उन्होंने 
आगे कहा, “हर दिन लोग खुद को सही मानकर 
मुझ पर उंगली उठा रहे हैं। क्या सिर्फ मुझे नाम 
देने से मैं वैसा बन जाऊंगा?”

इस बीच, भारतीय जनता पार्टी (BJP) की महिला सांसदों के एक 
उच्चस्तरीय प्रतिनिधिमंडल ने राष्ट्रपति द्रौपदी मुर्मू से मुलाकात की। 
प्रतिनिधिमंडल ने राष्ट्रपति भवन में ज्ञापन देकर कांग्रेस सांसद के खिलाफ 
सख्त कार्रवाई की मांग की। प्रतिनिधिमंडल में लोकसभा सांसद कमलजीत 
सहरावत, बांसुरी स्वराज और मालविका देवी शामिल थीं। राज्यसभा 
सांसद एस. फांगनोन कोन्याक और गीता शाक्य भी प्रतिनिधिमंडल में थीं। 
वरिष्ठ BJP नेता रेखा शर्मा भी प्रतिनिधिमंडल में शामिल थीं। नेताओं ने 
उच्च शिक्षा संस्थानों में छात्राओं की सुरक्षा और जवाबदेही तय करने के 
लिए संवैधानिक हस्तक्षेप की मांग की। -अंतिम पेज भी पढ़ें

BJP की महिला सांसदों ने राष्ट्रपति को ज्ञापन दिया

देश पहली बार ब्लूमबर्ग 
न्यू इकोनॉमी फोरम का 
मेजबान बना है भारत
नई दिल्ली। प्रधानमंत्री नरेंद्र मोदी 
ने मंगलवार को कहा कि सस्ती 
दवाओं से लेकर प्रतिभा तक, दुनिया 
भारत पर भरोसा करती है। भारत ने 
दुनिया को शून्य दिया, लेकिन कभी 
इसका श्रेय या रॉयल्टी नहीं मांगी।

दिल्ली में पहली बार हो रहे 
ब्लूमबर्ग न्यू इकोनॉमी फोरम में 
मोदी ने 25 मिनट स्पीच दी। कहा 
कि भारत की ताकत दूसरों को 
सक्षम बनाने में है। उन्होंने डिजिटल 
तकनीक, वैक्सीन सप्लाई, आर्थिक 
सुधारों और वैश्विक चुनौतियों से 
निपटने में भारत की भूमिका का 
जिक्र किया। तीन दिन का यह 
कार्यक्रम 15 अक्टूबर को खत्म 
होगा। इस साल फोरम की थीम 
‘बदलती दुनिया में ताकत के नए 
स्रोत तय करना’ है।
पीएम बोले- अवसर पैदा 
करें, देशों को जोड़े
पीएम ने कहा कि ज्ञान, धन और 
शक्ति का महत्व इस बात में है 
कि उनका इस्तेमाल किस उद्देश्य 
से किया जाता है। भारत दूसरों के 
लिए अवसर पैदा करने और देशों 
को जोड़ने में विश्वास रखता है। 

कोविड के दौरान भारत ने 100 
से ज्यादा देशों में वैक्सीन पहुंचाई। 
भारत अपनी क्षमताओं का इस्तेमाल 
पूरी मानवता के फायदे के लिए 
करना चाहता है। आर्टिफिशियल 
इंटेलिजेंस के साथ सप्लाई चेन, 
ऊर्जा, खनिज और तकनीक भी 
देशों के बीच दबाव बनाने के साधन 
बन रहे हैं। दुनिया को भरोसेमंद 
साझेदारों की जरूरत है।

उन्होंने कहा कि सरकार का 
उद्देश्य लोगों को अपने पैरों पर 
खड़ा करना है। उन्होंने दावा किया 
कि पिछले एक दशक में भारत 
ने 25 करोड़ लोगों को गरीबी से 
बाहर निकाला। स्टार्टअप के मौके 
छोटे शहरों तक पहुंचे हैं। आर्थिक 
सुधारों का जिक्र करते हुए कहा 
कि भारत की विकास दर 7.8% 
रही और विदेशी मुद्रा भंडार 700 
अरब डॉलर से ज्यादा है। कारोबार 
को आसान बनाना और सुधार 
करना सरकार की प्रतिबद्धता है। 
2014 के बाद मोबाइल डेटा 
सस्ता हुआ है। पेज 8 भी पढ़ें

कांग्रेस चुनाव आयुक्तों 
को राज्यपाल-मंत्री 
बनाती थी: गोयल
नई दिल्ली। केंद्रीय मंत्री पीयूष 
गोयल ने कांग्रेस पर अपने शासन 
के दौरान चुनाव आयुक्तों को 
राज्यपाल और केंद्रीय मंत्री बनाने 
का आरोप लगाया। उन्होंने सवाल 
किया कि मुख्य चुनाव आयुक्त 
(CEC) रहते एमएस गिल को 
पद्म विभूषण देना क्या रिश्वत 
नहीं थी। गोयल ने कांग्रेस के 
पुराने फैसलों का जिक्र करते 
हुए आरोप लगाया कि पार्टी ने 
पूर्व मुख्य चुनाव आयुक्तों और 
चुनाव अधिकारियों को बाद में 
राजनीतिक पद दिए।

आर्चरी प्रीमियर लीग: 
राजपुताना रॉयल्स की 
लगातार दूसरी जीत
जयपुर। आर्चरी प्रीमियर लीग 
सीजन-2 में मंगलवार को 
राजपुताना रॉयल्स ने जीत दर्ज 
की। डिफेंडिंग चैंपियन राजपुताना 
रॉयल्स ने चेरो आर्चर्स को 6-0 
से हराकर लगातार दूसरी जीत 
हासिल की। विश्व नंबर-1 एला 
गिब्सन ने शानदार प्रदर्शन करते 
हुए सभी छह तीर परफेक्ट 10 के 
निशाने पर लगाए।

भारत ने दुनिया को सस्ती 
दवाएं-टैलेंट दिया: पीएम

जूम न्यूज }बाड़मेर

बाड़मेर में ट्रैक्टर ने कार को टक्कर 
मारी दी। हादसे में पति-पत्नी और 
उनके दो दिन के बेटे की मौत हो 
गई। ड्राइवर सहित 3 लोग गंभीर 
घायल हो गए। हादसा इतना भीषण 
था कि कार के परखच्चे उड़ गए। 
कार के गेट तोड़कर फंसे हुए लोगों 
को बाहर निकाला गया। दो दिन 
पहले महिला की जिला हॉस्पिटल 
में डिलीवरी हुई थी। परिवार 
खुशी-खुशी हॉस्पिटल से घर जा 
रहा था। प्रत्यक्षदर्शी अचलाराम 
ने बताया- मौके पर लोग वीडियो 
बना रहे थे। हादसा रामसर इलाके 
के हाथमा गांव के पास मंगलवार 
दोपहर करीब 3:30 बजे हुआ। 
थानाधिकारी विक्रमदान चारण ने 
बताया कि हादसे में हिंगलाजराम 
निवासी बालेवा और उसकी पत्नी 
तुलसी और उनके 2 दिन के बेटे 
की मौत हो गई।

थानाधिकारी के अनुसार, 
तुलसी को आज हॉस्पिटल से 
छुट्टी मिलने के बाद हिंगलाजराम 
अपने घर (बालेवा) ले जा रहा 
था। हिंगलाजराम की दो बहनें गुड्डी 
निवासी तुड़बी और शायरी निवासी 
मोडा भी साथ मौजूद थीं। दोपहर 
करीब साढ़े 3 बजे हाथमा गांव के 
पास सामने से आ रहे ट्रैक्टर से 

उनकी कार की भिड़ंत हो गई। कार 
बुरी तरह से क्षतिग्रस्त हो गई और 
आगे का हिस्सा पिचक गया, जिससे 
कार सवार लोग अंदर ही फंस गए। 
रास्ते से गुजर रहे लोगों ने कार का 
गेट तोड़कर बाहर निकाला और 
पुलिस को सूचना दी। घायलों को 
प्राइवेट गाड़ियों और 108 एंबुलेंस 
से जिला हॉस्पिटल पहुंचाया।

प्रत्यक्षदर्शी लोको पायलट 
अचलाराम ने बताया- आज छुट्‌टी 
पर घर जा रहा था। मेरे खुद की 
फैमिली अलग गाड़ी में आगे चल 
रही थी। मैं पीछे चल रहा था। मैं 
खड़ीन फांटा से हाथमा की तरफ 
गया। वहां भीड़ लगी हुई थी। ट्रैक्टर 
रोड पर खड़ा था। एक स्विफ्ट कार 
गड्‌डे में पड़ी थी। वहां से चिल्लाने 

की आवाज आ रही थी। पास में 
बड़ी संख्या में लोग खड़े थे। लेकिन 
कोई भी घायलों का हाथ नहीं लगा 
रहे थे, पास में खड़े थे। लोग वीडियो 
और फोटो बना रहे थे। मैं और मेरे 
साथ बांकाराम और धर्माराम इन 
सबने मिलकर हिम्मत की। बांकाराम 
ने कार का दरवाजे तोड़कर घायलों 
को बाहर निकाला।

ट्रैक्टर-कार की भिड़ंत, पति-पत्नी व 2 दिन के बेटे की मौत 
घायलों की मदद करने के बजाए लोग वीडियो बना रहे थे

बाड़मेर में हादसा: गाड़ी के दरवाजे तोड़कर बाहर निकाला

चूरू के खंडवा गांव में 15 अक्टूबर 
को भजन संध्या, 17 अक्टूबर को 
जन्मोत्सव का होगा आयोजन

जूम न्यूज }चूरू

जिले के खंडवा गांव में ग्रामीणों की ओर से श्री करणी माता धाम में 
धार्मिक कार्यक्रमों का आयोजन किया जाएगा। इस अवसर पर 15 
अक्टूबर 2026, गुरुवार की रात 8:15 बजे भजन संध्या होगी, वहीं 
17 अक्टूबर 2026, शनिवार को शाम 7:15 बजे जन्मोत्सव कार्यक्रम 
आयोजित किया जाएगा। कार्यक्रम को लेकर ग्रामीणों में उत्साह है 
तथा धार्मिक आयोजन की तैयारियां की जा रही हैं। भजन संध्या में 
भजन गायिका सुश्री रमा कुमारी डीडवाना भजनों की प्रस्तुति देंगी। 
आयोजन के दौरान श्री करणी माता, भगवान गणेश जी एवं भैरूजी 
महाराज की पूजा-अर्चना के साथ भक्ति का माहौल रहेगा। ग्रामीणों 
की ओर से श्रद्धालुओं को कार्यक्रम में शामिल होने का निमंत्रण दिया 
गया है। आयोजन स्थल गढ़ के पास खंडवा गांव स्थित श्री करणी 
माता धाम रहेगा।

बीकानेर: पूर्व व उत्तर मैट्रिक छात्रवृत्ति 
आवेदन की अंतिम तिथि 31 अक्टूबर

जूम न्यूज }बीकानेर

सत्र 2026-27 में विभिन्न छात्रवृत्ति योजनाओं के लिए आवेदन 
प्रक्रिया के तहत शाला दर्पण पोर्टल पर पूर्व एवं उत्तर मैट्रिक 
छात्रवृत्ति प्रस्ताव तैयार करने और सत्यापित करने की अंतिम 
तिथि बढ़ाकर 31 अक्टूबर 2026 कर दी गई है। जिला शिक्षा 
अधिकारी (मुख्यालय) माध्यमिक, बीकानेर डॉ. राम गोपाल शर्मा 
ने सभी मुख्य ब्लॉक शिक्षा अधिकारियों को इस संबंध में निर्देश 
जारी किए हैं। पहले आवेदन प्रक्रिया की अंतिम तिथि 31 जुलाई 
निर्धारित थी। निर्देशों के अनुसार, राजकीय एवं मान्यता प्राप्त निजी 
विद्यालयों को विद्यार्थियों के प्रवेश के साथ ही शाला दर्पण पोर्टल 
पर ऑटो प्रक्रिया के माध्यम से छात्रवृत्ति प्रस्ताव तैयार कर निर्धारित 
अवधि में सत्यापित करने होंगे। संबंधित विद्यालयों को विद्यार्थियों 
की आवश्यक सूचनाएं एवं दस्तावेज समय पर अपडेट करने के 
निर्देश दिए गए हैं। आदेश में स्पष्ट किया गया है कि कक्षा 9 से 12 
तक NMMS छात्रवृत्ति योजना में चयनित विद्यार्थी अधिसूचना में 
उल्लिखित अन्य योजनाओं के अतिरिक्त दूसरी योजनाओं के लिए 
पात्र नहीं होंगे। केंद्र प्रवर्तित योजनाओं में विद्यार्थियों का ओटीआर 
तथा आधार से जुड़ा बैंक खाता अनिवार्य है।

मिसेज इंडिया द क्राउन की विजेता गरिमा 
बनीं बेटी फाउंडेशन क्लब की ब्रांड फेस

जूम न्यूज }जयपुर

मिसेज इंडिया द क्राउन 2026 विजेता,समाजसेवा एवं महिला 
सशक्तिकरण के क्षेत्र में उल्लेखनीय योगदान देने वाली समाजसेविका 
एवं चिकित्सक गरिमा चौहान को उनके सामाजिक कार्यों, जनसेवा 
के प्रति समर्पण तथा समाज में सकारात्मक बदलाव लाने के प्रयासों 

को देखते हुए बेटी फाउंडेशन क्लब की 
ब्रांड फेस नियुक्त किया गया है। गरिमा 
चौहान ने चिकित्सा एवं सामाजिक क्षेत्र 
में अपनी सेवाओं के माध्यम से समाज 
के प्रति जिम्मेदारी और सेवा भावना का 
परिचय दिया है। उनकी यह नियुक्ति बेटी 
फाउंडेशन क्लब के महिला सशक्तिकरण, 
बालिका शिक्षा, सामाजिक जागरूकता 
तथा ‘बेटी बचाओ, बेटी पढ़ाओ’ जैसे 
महत्वपूर्ण उद्देश्यों को और अधिक मजबूती 
प्रदान करेगी। बेटी फाउंडेशन क्लब का 

उद्देश्य महिलाओं एवं बालिकाओं को सशक्त बनाना, उन्हें शिक्षा, 
स्वास्थ्य और आत्मनिर्भरता के प्रति जागरूक करना तथा समाज में 
समानता एवं सम्मान की भावना को प्रोत्साहित करना है। गरिमा चौहान 
की नियुक्ति से संगठन को सामाजिक जागरूकता के अभियानों को नई 
दिशा देने और अधिक से अधिक लोगों तक अपने संदेश को पहुंचाने 
में सहयोग मिलेगा। बेटी फाउंडेशन क्लब के संस्थापक एवं निदेशक 
राज शर्मा ने गरिमा चौहान को नई जिम्मेदारी मिलने पर शुभकामनाएं 
देते हुए विश्वास व्यक्त किया कि वह अपने अनुभव, सेवाभाव और 
सकारात्मक सोच के माध्यम से संगठन के सामाजिक उद्देश्यों को आगे 
बढ़ाने में महत्वपूर्ण भूमिका निभाएंगी।

ब्रीफ न्यूज

चाकसू में आस्था का सैलाब: पाल वाले बालाजी के जयकारे गूंजे
मुख्य बाजार, द्वितीय विशाल पदयात्रा में उमड़े सैकड़ों भक्त, बजरंग बली के नारे और फूलों की बारिश

जूम न्यूज }चाकसू

कस्बे में मंगलवार को भक्ति और 
आस्था का अद्भुत संगम देखने को 
मिला। मनोहरा तालाब स्थित प्रसिद्ध 
श्री वीर हनुमान मंदिर (पाल वाले 
बालाजी) के लिए द्वितीय विशाल 
पदयात्रा धूमधाम से निकाली गई, 
जिसमें सैकड़ों की संख्या में श्रद्धालु 
शामिल हुए। पदयात्रा के दौरान पूरा 
मुख्य बाजार “जय बजरंग बली 
- जय श्री राम”के उद्घोष से गूंज 
उठा।प्राप्त जानकारी के अनुसार 
पदयात्रा का शुभारंभ चतुर्भुज जी 
मंदिर से मंगलवार प्रातः 9:30 बजे 
हुआ। वहां पूजा-अर्चना के बाद 
पदयात्रा रवाना हुई, जो मुख्य बाजार 
से गुजरती हुई मनोहरा तालाब स्थित 
श्री वीर हनुमान मंदिर पहुंची।

मुख्य बाजार में पदयात्रा 
का जगह-जगह भव्य स्वागत 
किया गया। स्थानीय व्यापारियों 
और भक्तों ने पदयात्रियों पर 

फूल-मालाओं की वर्षा कर उनका 
अभिनंदन किया। डीजे पर भजनों 
की धुन और हाथों में भगवा ध्वज 
लिए भक्त नाचते-गाते चल रहे थे। 
पूरा माहौल भक्तिमय बना हुआ 
था।मनोहरा तालाब मंदिर पहुंचने पर 
भक्तों ने बालाजी महाराज के दर्शन 
कर क्षेत्र की सुख-समृद्धि और 
खुशहाली की कामना की। मंदिर 
परिसर में भक्तों के लिए प्रसाद की 
व्यवस्था भी की गई थी।आयोजकों 
में टींकू गौतम, राजेन्द्र नामा, उमेश 

तिवाड़ी और कुंज बिहारी ने बताया 
कि यह द्वितीय विशाल पदयात्रा 
है और पिछले वर्ष की तुलना में 
इस बार यह और भी अधिक भव्य 
रही। उन्होंने बताया कि पाल वाले 
बालाजी के प्रति लोगों की अटूट 
श्रद्धा है और हर साल इस पदयात्रा 
को और बड़े स्तर पर आयोजित 
किया जाएगा। कार्यक्रम को सफल 
बनाने में स्थानीय युवाओं और 
मंदिर समिति के कार्यकर्ताओं का 
विशेष सहयोग रहा।

जूम न्यूज }बीकानेर

पूर्व मुख्यमंत्री अशोक गहलोत ने मंगलवार 
को नाल में सभा को संबोधित किया। इस 
दौरान लोगों ने ‘चौथी बार अशोक गहलोत 
सरकार’ के नारे लगाए। इस पर गहलोत ने 
कहा कि ऐसे नारे मत लगाओ, इससे हमारे 
बीच गलतफहमी होती है। मुख्यमंत्री कौन 
बनेगा, यह पार्टी आलाकमान तय करेगा। 
राहुल गांधी, प्रियंका गांधी और सोनिया गांधी 
इस पर फैसला करेंगे। इससे पहले नाल 
एयरपोर्ट पर कांग्रेस नेताओं ने गहलोत का 
स्वागत किया। उन्होंने नाल बड़ी गांव में 
पत्रकारों से बातचीत की। इसके बाद हदां 
पहुंचकर पूर्व मंत्री भंवर सिंह भाटी के पिता 
रघुनाथ सिंह भाटी के निधन पर शोक जताया 

और परिजनों को सांत्वना दी।
गहलोत ने कहा कि सूखे से प्रभावित 

क्षेत्रों में किसानों की समस्याओं को गंभीरता 
से लेकर उनकी स्थिति का आकलन 
करना चाहिए। जरूरत के अनुसार राहत 
और सहायता उपलब्ध करवाना सरकार 
की जिम्मेदारी है। उन्होंने बताया कि 14 
अक्टूबर को श्रीडूंगरगढ़ दौरे के दौरान सूखा 
प्रभावित किसानों से मुलाकात कर उनकी 
समस्याएं सुनेंगे। प्रदेश कांग्रेस में एकजुटता 
पर गहलोत ने कहा कि पार्टी अध्यक्ष गोविद 
सिह डोटासरा, नेता प्रतिपक्ष टीकाराम जूली 
और अन्य नेता मिलकर काम कर रहे हैं। 
उन्होंने मौजूदा परिस्थितियों का सामना करने 
के लिए सामूहिक रूप से संघर्ष करने की 
बात कही।

बीकानेर के नाल में सभा में गूंजे ‘चौथी बार अशोक गहलोत सरकार’ 
के नारे,  पूर्व सीएम ने कहा— ऐसे मत बोलो- गलतफहमी होती है

जूम न्यूज }सरदारशहर

श्री रुद्रावतार बालाजी सेवा समिति एवं 
विकास मंच की ओर से हनुमानगढ़ 
रोड स्थित मीरा निकेतन में सालासर 
बालाजी जाने वाले पैदल श्रद्धालुओं के 
लिए निःशुल्क सेवा भंडारे का शुभारंभ 
किया गया। विकास मंच अध्यक्ष राजेंद्र 
राजपुरोहित ने फीता काटकर भंडारे का 

उद्घाटन किया और बालाजी महाराज के 
चित्र के समक्ष पूजा-अर्चना की।  भंडारे 
में श्रद्धालुओं के लिए चाय, पानी, 
नाश्ता, भोजन, चिकित्सा सुविधा और 
रात्रि विश्राम की निःशुल्क व्यवस्था 
की गई है। समिति का उद्देश्य पैदल 
यात्रियों को सुविधाएं उपलब्ध करवाकर 
उनकी यात्रा को सुगम बनाना है। इस 
अवसर पर बाबूलाल माली, रामनिवास 

प्रजापत, बाबूलाल परमजी, शंकरलाल 
कम्मा, बंसीधर स्वामी, कृष्णकांत 
भोजक, प्रकाश शर्मा, परमेश्वर भार्गव, 
बाबूलाल सैनी, कालूराम शर्मा, कमल 
तंवर, बलवान राव, बजरंग सोनी, सौरभ 
सैनी, गोविंद सैनी और प्रमोद पारीक 
सहित अन्य सेवादार मौजूद रहे। समिति 
ने श्रद्धालुओं की मंगलमय यात्रा की 
कामना की।

सालासर पैदल यात्रियों के लिए 
निःशुल्क सेवा भंडारा शुरू

जूम न्यूज }जयपुर

दक्षिण प्रशांत सागर स्थित फिजी द्वीप में 
विश्व प्रसिद्व जयपुर फुट के शिविर में 650 
फिजी के विकलांगों का पुर्नवास कर उन्हें 
चलने फिरने योग्य बनाया जाएगा। फिजी की 
राजधानी सुवा के ट्रमे हाॅस्पिटल में शिविर के 
उद्घाटन समारोह में फिजी के चिकित्सा मंत्री 
डाॅ. रातू एन्टोनियो राबिकी लाला बालानू, 
फिजी स्थित भारत के उच्चायुक्त सुनीत 
मेहता तथा जयपुर फुट की निर्माता संस्था 
भगवान महावीर विकलांग सहायता समिति 
(बी.एम.वी.एस.एस.) के अध्यक्ष सतीश 
मेहता उपस्थित थे। समारोह में भारतीय 
मूल के नागरिक बड़ी संख्या में उपस्थित 
थे। समारोह में उच्चायुक्त सुनीत मेहता, जो 
जोधपुर से संबंध रखते हैं ने कहा कि फिजी 
के चिकित्सा मंत्री की समारोह में उपस्थिति 
भारत और फिजी की मैत्री को दर्शाती हैं। वहीं 

गत वर्ष फिजी के प्रधानमंत्री के भारत दौरे पर 
जयपुर फुट के शिविर का आयोजन फिजी 
में करने का वचन भारत सरकार के विदेश 
मंत्रालय ने पूरा किया हैं । उच्चायुक्त सुनीत 
मेहता ने बी.एम.वी.एस.एस. के तकनीशियों 
को भी धन्यवाद दिया। बीएमवीएसएस के 
अध्यक्ष सतीश मेहता ने जयपुर फुट की 
विशेषताओं पर प्रकाश डालते हुए कहा कि 
भारत के विदेश मंत्रालय के सहयोग से 29 
देशों में इसी तरह के शिविर लगाए जा चुके 
हैं। शिविर में तीन लाभार्थी संदीप कुमार, 
नेनियाना, डीसी सेनाकागी और फैनिओग 
फलासा ने जयपुर फुट लगवाने के बाद अपने 
अनुभव साझा किए और कहा कि अब वह 
नए जीवन का आनन्द लेंगे। साथ ही जयपुर 
फुट ने उन्हें एक वरदान दिया है और उनके 
जीवन मेें आशाओं का संचार किया हैं। फिजी 
के चिकित्सा मंत्री ने शिविर के लिए भारत 
सरकार का धन्यवाद दिया।

जयपुर फुट: फिजी में शिविर शुरू, 
650 विकलांगों का पुर्नवास करेंगे

पंचायत राज चुनाव में 
डूडी परिवार की एंट्री, 

निकिता डूडी ने वार्ड 13 
से भरा नामांकन
जूम न्यूज }बीकानेर

पंचायत राज चुनाव में कांग्रेस 
के दिवंगत नेता रामेश्वर डूडी 
के परिवार की एंट्री हो गई 
है। उनकी पुत्रवधू निकिता 
डूडी ने जिला परिषद के वार्ड 
नंबर 13 से कांग्रेस प्रत्याशी 
के रूप में नामांकन दाखिल  
किया। इस दौरान रामेश्वर  
डूडी के पुत्र अजय डूडी भी 
मौजूद रहे। रामेश्वर डूडी पूर्व 
नेता प्रतिपक्ष, पूर्व सांसद और 
पूर्व जिला प्रमुख रह चुके थे। 
निकिता डूडी को जिला प्रमुख 
पद के संभावित दावेदारों में माना 
जा रहा है। उनके नामांकन के  
बाद बीकानेर की सियासत 
में हलचल तेज हो गई है। 
नामांकन के दौरान ब्लॉक 
अध्यक्ष रामनिवास तरड़, पूर्व 
जिला परिषद सदस्य भूपेंद्र सिंह, 
चरकड़ा सरपंच सवाई सिंह, 
रामनिवास गोदारा, सीताराम 
डूडी, रामनारायण ज्यानी और 
गणपत राम बिश्नोई सहित अनेक 
लोग मौजूद रहे।

विधायक सेवा केंद्र में आवेदन करने वालों की उमड़ी भारी भीड़, कैबिनेट मंत्री अविनाश गहलोत पूर्व पाली सांसद पुष्प जैन भाजपा जिला अध्यक्ष रहे मौजूद

जिला परिषद सदस्य व पंचायत समिति सदस्य हेतु आवेदन कैबिनेट मंत्री को दिए गए 

जूम न्यूज } जैतारण। केबिनेट मंत्री अविनाश गहलोत के नैतृत्व में पंचायतीराज चुनाव-2026 के निमित जैतारण विधानसभा क्षेत्र के अंतर्गत आने वाली पंचायत समितियों जैतारण व रास जिला परिषद सदस्य एवं पंचायत समिति सदस्य पदों के लिए भारतीय जनता पार्टी संगठन द्वारा निर्धारित प्रारूप में 
आवेदन प्राप्त हुए। जिसमें जैतारण पंचायत समिति से 86, रास पंचायत समिति से 57 एवं जिला परिषद सदस्यों के लिए 37 आवेदन प्राप्त हुए। इस मौके पर ब्यावर जिला पंचायतीराज प्रभारी पुष्प जैन, सह प्रभारी विजयसिंह पंवार, रास पंचायत समिति प्रभारी महावीर शर्मा, जैतारण पंचायत समिति प्रभारी 
शक्तिसिंह उपस्थित रहें।  भाजपा संगठन की ओर से विधानसभा क्षेत्र के समस्त कार्यकर्ताओं, पदाधिकारियों एवं क्षेत्रवासियों से अधिक से अधिक संख्या में उपस्थित होकर इस प्रक्रिया में भाग लिया। यह जानकारी केबिनेट मंत्री के निजी सहायक राकेश गहलोत ने बताया कि रायपुर पंचायत समिति के जिला 

परिषद व पंचायत समिति सदस्यों के आवेदन 15 अक्टूबर को बर द्वारकाधीश होटल बर पर लिए जायेगें।

जूम न्यूज }पीपाड़ शहर

राज्य सरकार के निर्देशानुसार 
संचालित सेवा सेतु अभियान-
2026 के तहत मंगलवार को 
नगर पालिका सभागार में वार्ड 
संख्या 21 से 24 के लिए शिविर 
आयोजित किया गया। शिविर में 
आमजन को विभिन्न नगरपालिका 
सेवाओं का लाभ उपलब्ध 
करवाया गया।

नगर अधिशाषी अधिकारी 
सुहैल शेख के निर्देशन में आयोजित 
शिविर के दौरान 2 भवन निर्माण 
स्वीकृति तथा 2 नामांतरण पत्र 
वितरित किए गए। इसके अलावा 
13 जन्म-मृत्यु प्रमाण पत्र भी जारी 
किए गए। शिविर में नगरपालिका 
के विभिन्न विभागों के अधिकारियों 
एवं कर्मचारियों ने सेवाएं प्रदान 
कीं।इस दौरान राजस्व निरीक्षक 

वीरेंद्र, कनिष्ठ अभियंता विपिन 
परिहार, सहायक प्रशासनिक 
अधिकारी शिवलाल सैन, वरिष्ठ 
सहायक विजय विश्नोई, केसरसिंह 
राजपुरोहित, शंकरराम जाखड़, 
रमेश पारीक, सुल्तान, भंवरलाल 
शर्मा, जयसिह, अंकित शर्मा और 
किशोर वैष्णव सहित नगरपालिका 
के अन्य कार्मिक तथा विभिन्न 

विभागों के अधिकारी-कर्मचारी 
उपस्थित रहे।नगरपालिका अध्यक्ष 
आशा सुरेश कच्छावाह ने आमजन 
से अपील की कि वे सेवा सेतु 
अभियान के तहत आयोजित 
शिविरों में अधिक से अधिक संख्या 
में पहुंचकर सरकारी योजनाओं एवं 
नगरपालिका की विभिन्न सेवाओं 
का लाभ उठाएं। आज वार्ड 25 

से 27 के लिए लगेगा। शिविर सेवा 
सेतु अभियान के तहत बुधवार, 14 
अक्टूबर को वार्ड संख्या 25 से 
27 के लिए शिविर का आयोजन 
नगरपालिका कार्यालय में किया 
जाएगा। संबंधित वार्डों के नागरिकों 
से शिविर में पहुंचकर आवश्यक 
कार्यों का निस्तारण करवाने की 
अपील की गई है।

सेवा सेतु अभियान: शिविर में 2 भवन निर्माण 
स्वीकृति और दो नामांतरण पत्र वितरित

जूम न्यूज }जैतारण

श्रीराम-जानकी सामूहिक सरल 
विवाह आयोजन समिति द्वारा 
विजयादशमी पर होने वाले 
सामूहिक विवाह समारोह की 
तैयारियों की समीक्षा हेतु एक 
महत्वपूर्ण बैठक का आयोजन 
किया गया है बैठक में निर्णय 
लिया गया कि दिनांक 20 
अक्टूबर, विजयादशमी के दिन 
10 जोड़ों का सामूहिक विवाह 

सम्पन्न कराया जाएगा। मीडिया 
प्रभारी प्रवीण मंगल ने बताया 
कि आयोजन को सफल बनाने 
के लिए सभी समिति सदस्यों 
को अलग-अलग दायित्व सौंपे 
गए हैं। तैयारियों की समीक्षा एवं 
शेष कार्यों के निष्पादन हेतु एक 
बड़ी  बैठक का आयोजन किया 
गया बैठक में सभी को अपने-
अपने दायित्व की  जानकारी दी 
गई  समिति में सभी पदाधिकारी 
उपस्थित हुए।

श्रीराम-जानकी सामूहिक सरल 
विवाह की तैयारियों को लेकर बैठक

जूम न्यूज }फलौदी

आदित्य काकड़े पुलिस अधीक्षक 
फलौदी ने बताया कि अवैध मादक 
पदार्थों की तस्करी, उपयोग व 
तस्करी में लिप्त वांछित अपराधियों 
के विरूद्ध चलाये जा रहे विशेष 
अभियान ऑपरेशन “उजास” के 
तहत पुलिस थाना भोजासर को 
एनडीपीएस एक्ट के 03 प्रकरणो 
मे लम्बे समय से वांछित मुलजिम 
जयजनार्दन उर्फ जालाराम को 
गिरफ्तार करने में सफलता मिली है।

14.जुलाई.2024 को 
थानाधिकारी सदर हनुमानगढ द्वारा 
एक नैक्सॉन कार में सप्लाई किया 
जा रहा 77 किलोग्राम डोडा पोस्त 

बरामद कर आरोपी गण राजेश, 
दिनेश, कुलदीपसिंह, मोहनराम व 
संदीप को गिरफ्तार कर प्रकरण दर्ज 
किया गया था। प्रकरण में अवैध 
डोडा पोस्त सप्लाई करने के आरोप 
में आरोपी जयजनार्दन पिछले दो 
साल से फरार चल रहा था।

16.सितम्बर.2024 को 
थानाधिकारी पुलिस थाना खेड़ापा 
द्वारा आरोपी बजरंग राम व मुकेश 
को गिरफ्तार कर ब्रेजा कार में 
परिवहन किये जा रहे कुल 217 
किलोग्राम अवैध डोडा पोस्त 
बरामद कर एनडीपीएस एक्ट के 
तहत प्रकरण दर्ज किया गया था। 
जिसमें आरोपी पिछले दो साल से 
फरार चल रहा था।

02.जुलाई.2026 को 
थानाधिकारी पुलिस थाना चाखु 
द्वारा आरोपी सुनिल कुमार के घर 
से 41 किलोग्राम अवैध डोडा पोस्त 
बरामद कर आरोपी को गिरफ्तार कर 
एनडीपीएस एक्ट के तहत प्रकरण 

दर्ज किया गया था। जिसमें आरोपी 
पिछले 03 माह से फरार चल रहा 
था।

आदित्य काकड़े पुलिस 
अधीक्षक फलौदी ने बताया कि 
अवैध मादक पदार्थो की तस्करी, 
उपयोग व तस्करी में लिप्त वांछित 
अपराधियों के विरूद्ध चलाये जा 
रहे विशेष अभियान के तहत सभी 
थानाधिकारीयों को अधिकाधिक 
कार्यवाही करने के निर्देश दिये गये। 
आरोपी जयजनार्दन उर्फ जालाराम 
पुत्र झूमरराम विश्नोई उम्र 38 साल 
निवासी विश्नोईयो की ढाणी पांचला 
सिद्धा पुलिस थाना खीवसर जिला 
नागौर उपरोक्त तीनों प्रकरणों में 
वांछित होने से गिरफ्तार के निर्देश 

दिये गये थे। जिस पर ब्रजराज सिंह 
चारण अतिरिक्त पुलिस अधीक्षक 
फलौदी व श्री भवानीसिह सीओ 
लोहावट के सुपरविजन में जमील 
खान सीआई थानाधिकारी भोजासर 
मय टीम द्वारा आसुचना संकलन 
कर आरोपी जयजनार्दन उर्फ 
जालाराम को दस्तयाब किया जाकर 
पुलिस थाना चाखु के प्रकरण में 
गिरफ्तार किया गया है। गुलजिग से 
अवैध डोडा पोस्त खरीद फरोख्त 
सबंधी गहन अनुसंधान जारी है।

पूर्व अपराधिक रिकोर्ड आरोपी 
जयजनार्दन उर्फ जालाराम 
पुत्र झूमरराम विश्नोई उम्र 38 
साल निवासी विश्नोईयो की 
ढाणी पांचला सिद्वा पुलिस थाना 

खिंवसर जिला नागौर हाल निवासी 
केलनसर पुलिस थाना चाखु जिला 
फलोदी के विरूद्ध पूर्व में पुलिस 
थाना उदय मंदिर, मतौड़ा, राजीव 
गांधी नगर, फलौदी, खेड़ापा, सदर 
हनुमानगढ, चाखू में आर्म्स एक्ट, 
एनडीपीएस एक्ट, चोरी, मारपीट, 
रोड एक्सीडेन्ट के कुल 6 प्रकरण 
दर्ज होना पाये गये है। कार्यवाही में 
जमिल खान सीआई थानाधिकारी 
भोजासर, दयाराम एएसआई, 
कानि. पुष्पेन्द्र, मोडाराम, रामुराम, 
रेवन्तराम, सदामाराम, राजाराम, 
अभिषेक, विशेष, चालक 
जेठाराम शामिल रहे। जिन्हे पुलिस 
अधीक्षक फलौदी द्वारा पुरस्कृत 
किया जायेगा।

पुलिस थाना भोजासर की वांछित अपराधियों के विरूद्ध बड़ी कार्रवाई

एनडीपीएस एक्ट के तीन प्रकरणों में वांछित आरोपी गिरफ्तारमहल धणी दादा के दरबार में सजी भजन 
संध्या, भजनों से भक्तिमय हुआ माहौल

जूम न्यूज }पीपाड़ शहर

शहर के दर्जियों के बास स्थित महल धणी दादा दरबार में सोमवार रात 
‘एक शाम महल धणी के नाम’ भजन संध्या का आयोजन किया गया। 
कार्यक्रम में भजन गायक दिलीप गवया एंड पार्टी ने एक से बढ़कर 
एक भजनों की प्रस्तुतियां देकर श्रद्धालुओं को भक्तिरस में सराबोर 
किया। भजनों की प्रस्तुतियों के दौरान दरबार में श्रद्धा और भक्ति का 
माहौल बना रहा। आयोजन के दौरान महल धणी दादा के दरबार में 
ध्वजा भी चढ़ाई गई। भजन संध्या को लेकर मंदिर परिसर को आकर्षक 
रूप से सजाया गया तथा आयोजन के लिए विशेष व्यवस्थाएं की 
गईं। श्रद्धालुओं ने भजनों का आनंद लेते हुए महल धणी दादा के प्रति 
अपनी आस्था व्यक्त की। ‘एक शाम महल धणी के नाम’ कार्यक्रम में 
श्रद्धालुओं ने उत्साह के साथ भाग लिया। पूरे आयोजन के दौरान मंदिर 
परिसर भक्तिमय वातावरण से गूंजता रहा।

पीपाड शहर नगरपालिका मंडल  
की साधारण बैठक आज

जूम न्यूज }पीपाड़ शहर

नगरीय चुनाव के बाद पीपाड पालिका में कांग्रेस का बोर्ड बनने के बाद 
पहली बार आज बुधवार को नगर पालिका मंडल की बैठक पालिका 

सभागार में सुबह 11बजे से रखी गई 
है।बैठक नगर पालिका अध्यक्ष आशा 
देवी कच्छवाह की अध्यक्षता में होगी 
पालिका अधिशासी अधिकारी मोहम्मद 
सुहैल शेख ने बताया कि इस बैठक 
में शहर के विकास ,सौंदर्यकरण पर 
विचार विमर्श किया जाएगा साथ सभी 

नवनिर्वाचित पार्षदों का स्वागत समारोह आयोजित किया जाएगा।इस 
बैठक में नगर के सभी पार्षद मौजूद रहेंगे।

विभिन्न कार्यक्रमों का उद्घाटन कैबिनेट  
मंत्री अविनाश गहलोत करेंगे

जूम न्यूज }जैतारण

जैतारण क्षेत्र के राजकीय कॉलेज महाविद्यालय के समीप स्थित  एनं 
एच 25 हाईवे ढाका कमान से गोरिया बेरा व गोरिया बेरा से फुलमाल 
खेड़ा महाराजपुरा सीमा तक डामर सडक निर्माण का भूमि पूजन 
कैबिनेट मंत्री अविनाश गहलोत के मुख्य अतिथि में किया जाएगा 
आयोजन समिति के सौजन्य करता धर्माराम ढाका समाजसेवी 
ने जानकारी देते हुए बताया कि 14 अक्टूबर को प्रातः 8:00 बजे 
सड़क निर्माण का भूमि पूजन किया जाएगा इसके अलावा घीसू लाल 
चुन्नीलाल मदनलाल बालकृष्ण उपाध्याय की पुण्य स्मृति में उनके 
सुपुत्रों उपाध्याय परिवार द्वारा पक्षी चुगा गृह निर्माण का विधिवत 
उद्घाटन कैबिनेट मंत्री अविनाश गहलोत जैतारण नगर पालिका 
अध्यक्ष भेनाराम गहलोत की अध्यक्षता में 14 अक्टूबर को किया 
जाएगा जिसमें आसपास के गांव के सैकड़ो लोग ग्रामीण जन भाग लेंगे 
उद्घाटन समारोह की तैयारी को लेकर आयोजन समिति द्वारा व्यापक 
स्तर पर तैयार की जा रही है इस कार्यक्रम में  समाजसेवी धर्माराम 
ढाका हैदराबाद हाल जैतारण द्वारा बढ़ चढ़कर भाग लिया जा रहा है।

ब्रीफ न्यूज

जूम न्यूज }पाली

पंचायती राज आम चुनाव 2026 के 
तहत पाली पंचायत समिति क्षेत्र में द्वितीय 
चरण के मतदान को लेकर मंगलवार 
को लोक सूचना जारी होने के साथ ही  
नामांकन प्रक्रिया ने गति पकड़ ली है। 
नामांकन के लिए स्थापित हेल्प डेस्क के 
माध्यम से मंगलवार तक 68 व्यक्तियों को 
कुल 90 नाम निर्देशन पत्र वितरित किए 
गए। वहीं, पंचायत समिति सदस्य पद के 
लिए दो अभ्यर्थियों ने अपने नामांकन पत्र 
प्रस्तुत किए।

रिटर्निंग अधिकारी एवं उपखंड 
अधिकारी पाली विमलेन्द्र सिंह राणावत ने 
बताया कि पंचायत समिति सदस्य पद के 
चुनाव के लिए मंगलवार तक 68 व्यक्तियों 
को 90 नाम निर्देशन पत्र वितरित किए 
गए हैं। इनमें वार्ड संख्या 9 से लुम्बाराम 
तथा वार्ड संख्या 12 से ललिता ने अपने 
नामांकन पत्र जमा करवाए हैं। उन्होंने 
बताया कि नाम निर्देशन पत्र राजकीय 
अवकाशों को छोड़कर प्रतिदिन सुबह 11 
बजे से दोपहर 3 बजे तक प्राप्त किए 
जाएंगे। नामांकन प्रस्तुत करने की अंतिम 
तिथि 16 अक्टूबर निर्धारित की गई है। 

अभ्यर्थी इस दिन दोपहर 3 बजे तक अपने 
नामांकन पत्र जमा करवा सकेंगे।
17 अक्टूबर को होगी नामांकन 
पत्रों की संवीक्षा
रिटर्निंग अधिकारी ने बताया कि निर्धारित 
कार्यक्रम के अनुसार 17 अक्टूबर को 
सुबह 11 बजे से नामांकन पत्रों की 
संवीक्षा की जाएगी। इसके बाद अभ्यर्थी 
19 अक्टूबर को दोपहर 3 बजे तक 
अपने नाम वापस ले सकेंगे। नाम वापसी 
की प्रक्रिया पूरी होने के तुरंत बाद चुनाव 
चिह्नों का आवंटन किया जाएगा।

जोधपुर जिला परिषद में अंतिम दिन 154 प्रत्याशियों ने 164 नामांकन जमा कराए
जूम न्यूज }जोधपुर

पंचायतीराज संस्थाओं के आम चुनाव-2026 के 
अंतर्गत जोधपुर जिले में जिला परिषद एवं पंचायत 
समिति सदस्यों के निर्वाचन के लिए नामांकन 
प्रक्रिया का अंतिम दिन मंगलवार को शांतिपूर्वक 
संपन्न हुआ। जिला परिषद सदस्यों के लिए अंतिम 
दिन 154 अभ्यर्थियों ने किए 164 नामांकन एवं 
कुल आज दिनांक तक 196 प्रत्याशियों द्वारा 208 
नामांकन प्रस्तुत  िकए। 

जिला निर्वाचन अधिकारी (सांख्यिकी 
प्रकोष्ठ) कार्यालय, जोधपुर से प्राप्त जानकारी 
के अनुसार अंतिम दिन जिला परिषद सदस्य 
पद के लिए कुल 154 अभ्यर्थियों द्वारा 164 
नामांकन पत्र दाखिल किए गए। इसी प्रकार अब 
तक जिला परिषद सदस्यों के लिए अंतिम दिन 
तक कुल 196 प्रत्याशियों के 208 नामांकन 
प्रस्तुत किय है। पंचायत समिति सदस्यों के लिए 
अंतिम दिन 139 नामांकन एवं कुल आज दिनांक 
तक 301 अभ्यर्थियों द्वारा 307 नामांकन प्रस्तुत 

जिले की विभिन्न पंचायत समितियों में अंतिम 
दिन कुल 133 अभ्यर्थियों द्वारा 139 नामांकन 
पत्र प्राप्त प्रस्तुत किए गए। इसमें अंतिम मंगलवार 
को पंचायत समिति चांबा से 27 अभ्यर्थियों ने 
28 , पंचायत समिति शेरगढ से 16 अभ्यर्थियों 
ने 16, पंचायत समिति आगोलाई से 33 
अभ्यर्थियो ने 35, पंचायत समिति सेखाला से 
12 अभ्यर्थियों ने 12, पंचायत समिति बालेसर से 
22 अभ्यर्थियो ने 23 तथा पंचायत समिति चामू 
से 23 अभ्यर्थियो ने 25 नामांकन प्रस्तुत किए है।  
इसी प्रकार आज अंतिम दिन मंगलवार तक कुल 
301 अभ्यर्थियों द्वारा 307 नामांकन प्रस्तुत किए 
गए। इसमे पंचायत समिति चाबा से कुल 55 
अभ्यर्थियों ने 56, पंचायत समिति शेरगढ से 45 
अभ्यर्थियों ने 45, पंचायत समिति आगोलाई से 
64 अभ्यर्थियो ने 66, पंचायत समिति सेखाला 
से 42 अभ्यर्थियों ने 42, पंचायत समिति 
बालेसर से 49 अभ्यर्थियो ने 50 तथा पंचायत 
समिति चामू से 46 अभ्यर्थियो ने 48 नामांकन 
प्रस्तुत किए है।

पंचायतीराज आम चुनाव-2026 जोधपुर जिले में नामांकन का अंतिम दिन संपन्न, और पंचायत समिति में 133 प्रत्याशियों द्वारा 139 नए नामांकन आए

पाली: 90 नामांकन पत्र वितरित, दो अभ्यर्थियों ने जमा करवाए पर्चे, 16 
अक्टूबर तक प्रस्तुत किए जा सकेंगे नामांकन, 17 को होगी पत्रों की संवीक्षा

कार्मिक तैयारियों में जुटे
इस दौरान प्रशिक्षु आरएएस अंकिता 
पाराशर, सहायक रिटर्निंग अधिकारी 
सुनील कुमार, चुनाव शाखा प्रभारी 
ललित कुमार दवे, सुरेश कुमार व्यास, 
मीडिया प्रभारी विक्रम सिंह परिहार, 
युजवेन्द्र खेमलानी, जयपाल सिंह, 
ताराचंद सेजू, मीठालाल चांवरिया, 
इकबाल अली, शाहिल जोशी, भूपेन्द्र 
मीणा एवं नरेश चौधरी सहित अन्य 
कार्मिक मौजूद रहे।

जूम न्यूज }जोधपुर

जोधपुर में 9 अक्टूबर को हुई युवक 
की हत्या के मामले में गिरफ्तार तीनों 
आरोपियों को पुलिस ने कोर्ट में 
मंगलवार को पेश किया। जहां से 
उन्हें जेल भेज दिया गया। 

पुलिस कमिश्नरेट जोधपुर पूर्व 
के मथानिया थाना क्षेत्र में बालरवा 
गांव में रूपाराम पर आरोपियों 
ने हमला कर दिया था। घटना 
के संबंध में रूपाराम के पिता 
मंगलाराम बावरी निवासी बालरवा 

ने मथानिया थाने में रिपोर्ट दर्ज 
कराई थी। रिपोर्ट में बताया था कि 
मेरा बेटा रूपाराम (32) कृषि कार्य 
करता था। रूपाराम 9 अक्टूबर की 
शाम करीब 6:30 से 7 बजे के 
बीच बालरवा बस स्टैंड गया हुआ 
था। वहां प्रेमाराम पुत्र बींजाराम 
और ओमाराम पुत्र गंगाराम सहित 
अन्य लोगों ने धारदार हथियार से 
मेरे बेटे पर जानलेवा हमला कर 
दिया, जिससे रूपाराम की मौके पर 
ही दर्दनाक मौत हो गई। शिकायत 
पर पुलिस ने मामला दर्ज कर जांच 

शुरू की। मथानिया थानाधिकारी 
तुलसी चौधरी के नेतृत्व में गठित 
विशेष टीम ने घटनास्थल के 
आसपास लगे सीसीटीवी फुटेज का 
निरीक्षण किया। पुलिस ने मामले 
में मुलाराम पुत्र बींजाराम, भुराराम 
पुत्र श्रवणराम और रूपाराम पुत्र 
छोगाराम निवासी बालरवा को 
गिरफ्तार किया था। पूछताछ में 
पुलिस ने आरोपियों की निशानदेही 
पर घटना में प्रयुक्त मोटरसाइकिल 
और रूपाराम की बाइक भी बरामद 
कर ली है।

युवक के मर्डर के तीन आरोपियों को जेल भेजा: हथियारों से किया था हमला

जूम न्यूज }बाड़मेर

जर्नलिस्ट काउंसिल ऑफ इंडिया 
ने देश में पत्रकारों और मीडिया 
कर्मियों के साथ होने वाली अभद्रता, 
दुर्व्यवहार तथा उनके कार्य में बाधा 
की घटनाओं पर अंकुश लगाने तथा 
उनकी पहचान सुनिश्चित करने हेतु 
केंद्र सरकार से राष्ट्रीय स्तर पर 
डिजिटल पत्रकार पंजीकरण एवं 
पहचान सत्यापन पोर्टल स्थापित 
करने की मांग की है। 

जर्नलिस्ट काउंसिल ऑफ 
इंडिया के राष्ट्रीय अध्यक्ष डॉ. 
अनुराग सक्सेना द्वारा  इस संबंध 
में प्रधानमंत्री नरेंद्र मोदी तथा 
लोकसभा अध्यक्ष ओम बिड़ला को 
ज्ञापन भेजकर पत्रकारों की सुरक्षा, 
स्वतंत्रता और गरिमा सुनिश्चित 
करने के लिए आवश्यक कदम 
उठाने का अनुरोध किया है। ज्ञापन में 
कहा गया है कि आंदोलनों, धरना-
प्रदर्शनों और अन्य सार्वजनिक 
कार्यक्रमों के दौरान कई बार 
मीडिया कर्मियों के साथ दुर्व्यवहार 
की घटनाएं सामने आती हैं। साथ 
ही, कुछ असामाजिक तत्वों द्वारा 
कथित रूप से पत्रकार का रूप 

धारण कर संवेदनशील स्थानों पर 
पहुंचने से वास्तविक पत्रकारों की 
पहचान को लेकर भी भ्रम की स्थिति 
उत्पन्न होती है। संगठन के अनुसार, 
ऐसी परिस्थितियों में पत्रकारों को 
अनावश्यक परेशानियों का सामना 
करना पड़ता है।

जर्नलिस्ट काउंसिल ऑफ 
इंडिया ने सूचना एवं प्रसारण 
मंत्रालय अथवा किसी अधिकृत 
संस्था के माध्यम से राष्ट्रीय 
डिजिटल पोर्टल विकसित करने 
का सुझाव दिया है। इसमें प्रिंट, 
इलेक्ट्रॉनिक, डिजिटल न्यूज पोर्टल, 
वेब मीडिया तथा स्वतंत्र पत्रकारों 
सहित पत्रकारिता के विभिन्न 
माध्यमों से जुड़े लोगों के लिए 

स्वैच्छिक पंजीकरण की व्यवस्था 
किए जाने की मांग की गई है। ज्ञापन 
में पंजीकरण के बाद सत्यापन 
प्रक्रिया के आधार पर पत्रकारों को 
विशिष्ट डिजिटल पहचान कोड 
उपलब्ध कराने का भी सुझाव दिया 
गया है। संगठन का कहना है कि 
इस व्यवस्था से आंदोलनों और 
सार्वजनिक आयोजनों के दौरान 
अधिकृत एजेंसियों को पहचान 
संबंधी जानकारी के सत्यापन में 
सुविधा मिल सकती है। हालांकि, 
पंजीकरण अथवा डिजिटल पहचान 
को पत्रकारिता करने की अनिवार्य 
अनुमति न बनाए जाने और 
इसके अभाव में अभिव्यक्ति की 
स्वतंत्रता पर अनुचित प्रतिबंध न 

लगाए जाने की बात भी कही गई 
है। संगठन ने पोर्टल के माध्यम से 
देश में पत्रकारिता से जुड़े लोगों 
की संख्या और उनके कार्यक्षेत्र से 
संबंधित समेकित आंकड़े तैयार 
करने तथा पात्र पत्रकारों तक 
सरकारी कल्याणकारी योजनाओं 
की जानकारी पहुंचाने की व्यवस्था 
विकसित करने का सुझाव दिया है।

इसके अलावा, आंदोलनों और 
सार्वजनिक कार्यक्रमों के दौरान 
पत्रकारों की सुरक्षा के लिए राज्यों 
को आवश्यक दिशा-निर्देश जारी 
करने तथा पुलिस एवं प्रशासनिक 
अधिकारियों को मीडिया कर्मियों 
के साथ सम्मानजनक व्यवहार 
और सुरक्षा संबंधी प्रशिक्षण देने 
की मांग की गई है। ज्ञापन में कहा 
गया है कि पत्रकार लोकतंत्र में 
जनता के मुद्दों को शासन-प्रशासन 
तक पहुंचाने में महत्वपूर्ण भूमिका 
निभाते हैं। संगठन ने केंद्र सरकार 
से प्रस्ताव पर संबंधित मंत्रालयों 
एवं सक्षम संस्थाओं के स्तर पर 
विचार-विमर्श कर राष्ट्रीय पत्रकार 
डिजिटल पंजीकरण पोर्टल की 
व्यवहार्यता का आकलन करने का 
आग्रह किया है।

पत्रकारों की सुरक्षा के लिए राष्ट्रीय 
डिजिटल पंजीकरण पोर्टल की मांग

जूम न्यूज }पीपाड़ शहर

नगर कांग्रेस कमेटी पीपाड़ शहर 
की ओर से मंगलवार को कांग्रेस 
कार्यालय में नवनिर्वाचित पार्षदों 
की प्रथम बैठक नगर कांग्रेस 
अध्यक्ष गोबर सिंह की उपस्थिति 
में आयोजित हुई। बैठक में 
नवनिर्वाचित नगरपालिका अध्यक्ष 
आशा देवी कच्छावाह एवं पार्षदों 
का माला और साफा पहनाकर 
स्वागत एवं अभिनंदन किया गया। 

नगरपालिका अध्यक्ष आशा देवी 
कच्छावाह ने कहा कि पीपाड़ शहर का 
सर्वांगीण विकास उनकी प्राथमिकता 
रहेगी। शहर में साफ-सफाई की 
बेहतर व्यवस्था, सड़क एवं नाली 
निर्माण, पेयजल व्यवस्था, स्ट्रीट 
लाइटों की सुचारू व्यवस्था और 
सार्वजनिक स्थानों के सौंदर्यीकरण 
पर विशेष ध्यान दिया जाएगा। उन्होंने 
कहा कि शहर को स्वच्छ, सुंदर और 

व्यवस्थित बनाने के लिए योजनाबद्ध 
तरीके से विकास कार्य करवाए 

जाएंगे।अध्यक्ष ने कहा कि आमजन 
की समस्याओं का समाधान करना 

नगरपालिका की प्राथमिक जिम्मेदारी 
है। शहरवासियों की आवश्यकताओं 

को ध्यान में रखते हुए विकास कार्यों 
को प्राथमिकता दी जाएगी। उन्होंने 

पार्षदों से अपने-अपने वार्डों की 
समस्याओं को सामने लाने तथा 
आपसी समन्वय से विकास कार्यों 
में सहयोग करने का आह्वान किया। 
उन्होंने कहा कि जनप्रतिनिधियों और 
आमजन के सहयोग से पीपाड़ शहर 
को विकास की नई दिशा देने का 
प्रयास किया जाएगा।बैठक में शहर 
के विभिन्न क्षेत्रों में आवश्यक विकास 
कार्यों को लेकर विचार-विमर्श किया 
गया। अंत में नगर कांग्रेस अध्यक्ष 
गोबर सिंह कच्छावाह ने नवनिर्वाचित 
नगरपालिका अध्यक्ष एवं पार्षदों का 
आभार व्यक्त किया।इस अवसर 
समाजसेवी सुरेश कच्छवाह,पूर्व 
पालिका अध्यक्ष बाबुलाल टाक, 
अमराराम भाटी, बाबूलाल सांखला, 
जियाराम, मिश्राराम, भगवती देवी, 
राणाराम,बाबुलाल चौधरी, विनोद, 
बक्साराम कड़ेला, पिनुदेवी, जयसिंह 
कच्छवाह सहित पार्टी के कार्यकर्ता 
मौजूद रहे।

कांग्रेस की बैठक में शहर के विकास को लेकर हुआ मंथन
नवनिर्वाचित पार्षदों का स्वागत-अभिनंदन, विकास कार्यों को प्राथमिकता देने पर जोरजोधपुर में पंचायत चुनाव के लिए  

कांग्रेस की सूची जारी
जूम न्यूज }जोधपुर

कागं्रेस न ेजिला परिषद सदस्यों क ेप्रत्याशियों की सचूी जारी कर दी ह।ै 
इस​ लिस्ट में परुान ेनतेाओं क ेसाथ नए चहेरों को भी मौका दिया गया ह।ै 
कागं्रेस न ेजोधपरु ग्रामीण जिला कागं्रेस कमटेी क ेमहासचिव और छात्र नतेा 
चतेन ग्वाला को वार्ड नबंर 31 स ेजिला परिषद सदस्य का टिकट दिया ह।ै 
वहीं जोधपुर ग्रामीण जिला कागं्रेस कमटेी क ेमहासचिव डॉ. राकशे चौधरी 
को वार्ड नबंर 9 स​े टिकट दिया गया ह।ै इस बार जिला परिषद सदस्यों में 
पूर्व जिला प्रमखु लीला मदरेणा और परू्व उप जिला प्रमखु विक्रम विश्नोई 
दोनों चनुावी मदैान में नहीं उतर ेहैं। हालाकंि विक्रम विश्नोई की मा ंकसुमु 
विश्नोई को वार्ड नबंर 22 स ेटिकट दिया गया ह।ै वहीं परू्व विधायक हीराराम 
मघेवाल के बटे ेमहशे मघेवाल को वार्ड 24 स ेटिकट मिला ह।ै

दो ट्रेनों में 10 कोच बढ़ाए गए:यार्ड में 
काम के चलते दो ट्रेनें रद्द रहेंगी

जूम न्यूज }जोधपुर

रेलवे न ेयात्री भार को दखेत ेहएु जोधपरु की 2 ट्रेनों में 10 कोच बढ़ाए हैं। 
इनमें जोधपुर-इदंौर और इदंौर-भगत की कोठी ट्रेन शामिल हैं। दसूरी तरफ 
लालगढ़ यार्ड में काम क ेचलत ेदो ट्रेनें रद्द रहेंगी। एक ट्रेन आशंिक रद्द 
रहेगी ट्रेन नबंर 14801/14802, जोधपरु-इदंौर में जोधपरु स े16 अक्टूबर 
स े31 अक्टूबर तक इदंौर स े9 अक्टूबर स े3 नवबंर तक 2 स्लीपर और 
3 जनरल कोच में बढ़ोतरी की गई ह।ै ट्रेन नबंर 12465/12466, इदंौर-
भगत की कोठी में इदंौर में 17 अक्टूबर स े1 नवबंर और भगत की कोठी 
स े18 अक्टूबर स े2 नवबंर तक 2 स्लीपर कोचर और 3 जनरल कोच 
में बढ़ोतरी की गई ह।ै
दो ट्रेन रद्द, एक आशंिक रद्द: ट्रेन नबंर, 19720 सरूतगढ़-जयपरु 
एक्सप्रेस 14 अक्टूबर को रद्द रहगेी। ट्रेन नबंर, 19719 जयपरु-सरूतगढ़ 
एक्सप्रेस भी 14 व 15 अक्टूबर को सचंालित नहीं होगी। ट्रेन नबंर 12467, 
जैसलमरे-जयपरु लीलण सपुरफास्ट एक्सप्रेस 14 अक्टूबर को जसैलमरे 
के बजाय बीकानरे स ेसचंालित होगी। यह ट्रेन जसैलमरे स ेबीकानरे क ेबीच 
आंशिक रूप स ेरद्द रहगेी।

30 साल पुराने मारपीट मामले में आरोपी 
रिहा: हाईकोर्ट ने जेल नहीं भेजा

जूम न्यूज }जोधपुर

राजस्थान हाईकोर्ट न े30 साल परुान ेमारपीट मामल ेमें निचली अदालत का 
फसैला बदला ह।ै जस्टिस फरजदं अली की बेंच न ेआरोपी मागंीलाल को 
साधारण चोट पहुचंान ेस ेबरी रखा, लकेिन गभंीर चोट पहुचंान ेका दोषी 
ठहराया। मामल ेक ेहालात और लबं ेसमय बाद फसैला आन ेक ेकारण कोर्ट 

न े मागंीलाल को जले भजेन े के 
बजाय परिवीक्षा का फायदा दिया। 
यह घटना 6 अक्टूबर 1996 की 
ह,ै जब मागंीलाल न ेगोपालदास के 
साथ लाठी, लात-घूसंों स ेमारपीट 
की थी। गोपालदास को फ्रैक्चर 
सहित कई चोटें आई थीं। मखु्य 
न्यायिक मजिस्ट्रेट न े 17 नवबंर 

1998 को गवाहों क ेबयानों में अतंर क ेआधार पर आरोपी को बरी किया 
था। हाईकोर्ट न ेराज्य सरकार की अपील पर माना कि निचली अदालत ने 
छोटी कमियों को ज्यादा अहमियत दी। घायल क ेबयान और मडेिकल सबतू 
मारपीट की पषु्टि करत ेहैं। कोर्ट न ेमागंीलाल को धारा 325 क ेतहत दोषी 
ठहरात ेहुए दो साल तक शातंि बनाए रखन ेकी शर्त पर परिवीक्षा दी। उसे 
2 हजार रुपए का बॉन्ड भरन ेऔर गोपालदास को तीन महीन ेमें 50 हजार 
रुपए मआुवजा दने ेका निर्देश दिया गया ह।ै मागंीलाल को चार सप्ताह में 
ट्रायल कोर्ट में उपस्थित होना होगा।

ब्रीफ न्यूज

‘ट्रांसफॉर्मेटिव ट्यूजडे’ अभियान के तहत विधिक जागरूकता शिविर आयोजित
जूम न्यूज }फलौदी

माननीय राजस्थान राज्य विधिक 
सेवा प्राधिकरण, जयपुर के 
निर्देशानुसार एक्शन-प्लान की 
पालना में श्रीमान चक्रवर्ती 
महेचा, अध्यक्ष, जिला विधिक 
सेवा प्राधिकरण (जिला एवं 
सेशन न्यायाधीश) फलोदी के 
निर्देशन में दिनांक 13.10.2026 
को जिला फलोदी में पदस्थापित 
समस्त न्यायिक अधिकारीगण द्वारा 
ट्रांसफॉर्मेटिव ट्यूजडे अभियान 
के तहत विद्यालयो में विधिक 
जागरूकता व साक्षरता शिविर का 
आयोजन किया गया। कार्यक्रम 
के अंतर्गत विद्यालयों में विधिक 
जागरूकता कार्यक्रम आयोजित 
किया गया। डॉ अजय कुमार 
बिश्नोई, सचिव, जिला विधिक 
सेवा प्राधिकरण (अपर जिला एवं 

सेशन न्यायाधीश), फलोदी द्वारा 
विद्यार्थियों को सम्बोधित करते हुए 
कहा कि प्रत्येक बच्चे को सुरक्षित 
वातावरण में जीने, पढने एवं आगे 
बढ़ने का अधिकार है। उन्होंने 
बच्चों को निःशुल्क एवं अनिवार्य 
शिक्षा अधिनियम, 2009, बच्चों 
के अधिकारों आदि के बारे में 
जानकारी प्रदान की। कार्यक्रम के 
दौरान डॉ. बिश्नोई ने बताया कि 
बच्चों को विद्यालयों में स्वच्छ 
पेयजल, सुरक्षित भवन, स्वच्छ 
शौचालय एव अन्य आवश्यक 
सुविधाओं का अधिकार है। शिविर 
से यह संदेश दिया गया कि बच्चों 
के लिए सुरक्षित, संवेदनशील एवं 
सहयोगपूर्ण वातावरण का निर्माण 
करना आवश्यक है, ताकि वे बिना 
किसी भय के शिक्षा प्राप्त कर सके 
तथा अपने व्यक्तित्व का समुचित 
विकास कर सकें। डॉ. बिश्नोई ने 

विद्यार्थियों को चाइल्ड हेल्पलाइन 
1098, आपातकालीन सहायता 
112, पुलिस सहायता 100, महिला 
हेल्पलाइन 181, साईबर फॉड 
हेल्पलाइन 1930 तथा राष्ट्रीय 
विधिक सेवा प्राधिकरण हेल्पलाइन 
15100 के सम्बन्ध में जानकारी दी, 
साथ ही विद्यालय मे स्थापित कोर्ट 
वाली दीदी सुझाव शिकायत पेटिका 
के माध्यम से भी अपनी शिकायत 
या सुझाव गोपनीय रूप से दर्ज 
कराने के लिए प्रेरित किया। 

फलोदी जिले में डॉ. अजय 
कुमार बिश्नोई, सचिव, जिला 
विधिक सेवा प्राधिकरण (अपर 
जिला एवं सेशन न्यायाधीश), 
फलोदी द्वारा राजकीय उच्च 
माध्यमिक विद्यालय, पलीना में, श्री 
हर्ष कुमार, मुख्य न्यायिक मजिस्ट्रेट, 
फलोदी द्वारा महात्मा गांधी राजकीय 
विद्यालय, ननेउ मे, श्री जितेन्द्र 

कुमार, अतिरिक्त मुख्य न्यायिक 
मजिस्ट्रेट सख्या 01, फलोदी द्वारा 
राजकीय उच्च माध्यमिक विद्यालय, 
बिठड़ी में, श्रीमती सुप्रभा देवल, 
अतिरिक्त मुख्य न्यायिक मजिस्ट्रेट 
संख्या 02, फलोदी द्वारा पीएम श्री 
राजकीय उच्च माध्यमिक विद्यालय, 
मोखेरी में, सुश्री देवयानी शर्मा, 
सिविल न्यायाधीश एवं न्यायिक 
मजिस्ट्रेट, फलोदी द्वारा राजकीय 
उच्च माध्यमिक विद्यालय, चाण्डों 
की ढाणी, कुण्डल में, श्रीमती 
गरिमा चौधरी, सिविल न्यायाधीश 
एवं न्यायिक मजिस्ट्रेट, लोहावट 
द्वारा राजकीय उच्च माध्यमिक 
विद्यालय, छीला में एवं श्री महेन्द्र 
कुमार मीणा, न्यायिक मजिस्ट्रेट, 
बाप द्वारा राजकीय उच्च माध्यमिक 
विद्यालय, बाप में विधिक 
जागरूकता कार्यक्रम का आयोजन 
किया गया।

जेसीआई ने प्रधानमन्त्री व लोकसभा अध्यक्ष को भेजा ज्ञापन

जूम न्यूज }पाली 

डिस्ट्रिक्ट क्लब में पिकलबॉल 
प्रतियोगिता का आयोजन किया 
गया, जिसमें क्लब के सदस्यों 
और उनके परिवारजनों सहित 
विभिन्न आयु वर्ग के करीब 
50 खिलाड़ियों ने भाग लिया। 
प्रतियोगिता में कुल छह टीमों ने 
हिस्सा लिया।

संयोजक राजेंद्र कवाड़ ने 
बताया कि फाइनल मुकाबला 
आगम पैंथर्स और बोहरा स्मैशर्स 
के बीच खेला गया। दोनों टीमों के 
खिलाड़ियों ने शानदार खेल का 
प्रदर्शन किया। रोमांचक मुकाबले में 
आगम पैंथर्स ने खिताब अपने नाम 
किया। समापन समारोह में विजेता 
एवं उपविजेता टीमों के खिलाड़ियों 
को पुरस्कार देकर सम्मानित किया 
गया। प्रतियोगिता का आयोजन 
उत्साहपूर्ण माहौल में हुआ और 
खिलाड़ियों ने खेल भावना के साथ 

अपनी प्रतिभा का प्रदर्शन किया। 
आयोजन को सफल बनाने में 
राजेंद्र कवाड़, कमल मेहता, शेर 

सिंह, विक्रम तलवार, चिराग पारख 
और कैलाश फोफलिया का विशेष 
सहयोग रहा। राजस्थान पिकलबॉल 

संघ की ओर से कमलकांत सोनी, 
नीरज शर्मा और निखिल सिंह 
सहित अन्य निर्णायकों ने अंपायर 

के रूप में सेवाएं देकर प्रतियोगिता 
के सफल संचालन में महत्वपूर्ण 
भूमिका निभाई।

पाली में पिकलबॉल टूर्नामेंट, 50 खिलाड़ी हुए शामिल: 
बोहरा स्मैशर्स को हराकर आगम पैंथर्स ने जीता खिताब

66 यूनिट रक्तदान
जूम न्यूज }सोजत

सोजत में समाजसेवी महेंद्र राठौड़ 
के जन्मदिन पर एक रक्तदान 
शिविर लगाया गया। टीम महेंद्र 
राठौड़ ने राजकीय अस्पताल, 
सोजत सिटी के ट्रॉमा सेंटर में यह 
शिविर आयोजित किया। इसमें 
66 लोगों ने स्वेच्छा से रक्तदान 
किया। इस मौके पर अस्पताल 
में भर्ती मरीजों को फल बांटे गए 
और उनके जल्द ठीक होने की 
कामना की गई। महेंद्र राठौड़ ने 
गौसेवा धाम हॉस्पिटल, धंधेड़ी 
में गौवंश के लिए एक गाड़ी 

चारा देने का भी ऐलान किया। 
उन्होंने यह भी कहा कि जिन 
इलाकों में पानी की जरूरत है, 
वहां ट्यूबवेल खुदवाए जाएंगे।  
इस कार्यक्रम में गौपुत्र दिनेश 
मेवाड़ा, रवि मेवाड़ा, सुगनसिंह 
बागोल, खुशवीरसिंह बागोल, 
सुनील टांक, दिनेश आसेरी, 
रामदेव भाटी, बालकिशन उणेचा, 
मोहित मेवाड़ा, रमेश मेवाड़ा, 
राहुल मेवाड़ा, गणपत चौहान, 
हेमंत नाथ, विनोद खींची, ऋषि 
बोराणा, हारुण खान, प्रशांत 
मेहता, दीपक परिहार, चम्पालाल 
खोरवाल, जीतू महाराज, नरेश 
बबलू, राकेश पवार, राहुल राठौड़ 
समेत कई लोग मौजूद रहे।

सोजत में समाजसेवी महेंद्र राठौड़ 
के जन्मदिन पर रक्तदान शिविर

जूम न्यूज }नवलगढ़

नवलगढ़ में पंचायत चुनाव 
शांतिपूर्ण और निष्पक्ष कराने के 
लिए पुलिस प्रशासन ने तैयारियां 
तेज कर दी हैं। इसी क्रम में 
मंगलवार शाम पुलिस उपअधीक्षक 
सुगन सिंह के नेतृत्व में पुलिस 
टीम ने कई गांवों में फ्लैग मार्च 

निकाला। ये फ्लैग मार्च ढाका की 
ढाणी, बड़वासी और बाय गांव में 
हुआ। फ्लैग मार्च के जरिए पुलिस 
ने लोगों को चुनाव के दौरान शांति 
बनाए रखने का संदेश दिया। 

पुलिस का मकसद कानून 
व्यवस्था बनाए रखना और 
मतदाताओं में सुरक्षा का भरोसा पैदा 
करना है। पुलिस ने यह भी बताया 

कि चुनाव में शांति भंग करने वाली 
गतिविधियों पर नजर रखी जाएगी। 
पुलिस प्रशासन ने लोगों से चुनाव 
में आपसी सौहार्द बनाए रखने, 
अफवाहों पर ध्यान न देने और 
कानून व्यवस्था में सहयोग करने 
की अपील की। पुलिस ने कहा कि 
शांतिपूर्ण मतदान सुनिश्चित करना 
उनकी प्राथमिकता है।

नवलगढ़: पंचायत चुनाव के लिए पुलिस ने निकाला 
फ्लैग मार्च, शांतिपूर्ण मतदान का संदेश दिया 

